
Ed. 609. Frumvarp til laga
um breyting á lögum nr. S4/1932, um bifreiðaskatt o. fl.

(Lagt fyrir Alþingi á 66. löggjafarþingi, 1947.)

1. gr.
1. gr. laganna orðist svo:
Til viðhalds og umbóta akveguni skal greiða sérstakt innflutningsgjald og skatt

af bifreiðum sem hér segir: .
a. af benzíni 4 aura innflutningsgjald af hverjum lítra.
b. af hjólbörðum og gúmmíslöngum á bifreiðar 3 - þrjár - krónur i innflutn-

ingsgjald af hverju kg.
c. af bifreiðum, sem aðallega eru gerðar til fólksflutninga, 36 - þrjátíu og sex -

krónur it ári af hverjum fullum 100 kg af þunga þeirra.
d. af bifreiðum, sem nota annað eldsneyti en benzín, 90 - níutíu - krónur

þungaskatt árlega af hverjum fullum 100 kg af þunga þeirra,
Verði ágreiningur um gerð bifreiðar, sker fjármálaráðherra úr.

e. af bifhjólum 60 -- sextíu - krónur árlega af hverju hjóli.

2. gr.
8. gr. laganna falli niður.

3. gr.
Lög þessi öðlast þegar gildi. Hækkun bifreiðaskattsins tekur til þess skatts.

sem féll gjalddaga 1. apríl þ. á.

Athugasemdir við lagafrumvarp þetta:

Í frv. þessu, sem er fram borið af hálfu ríkisstjórnarinnar til að afla ríkis-
sjóði tekna, er ætlazt til, að gjald af hjólbörðum og gúmmíslöngum og skattur af
hifreiðum verði hækkað allverulega frá því, sem nú er, hins vegar er ekki gert ráð
fyrir neinni hækkun á benzíngjaldinu samkvæmt 1. nr. 84/1932 og J. nr. 53/1946,
með því að í frv. því um heimild til að innheimta ýmis aðflutningsgjöld á þessu
ári með viðauka, sem lagt verður fyrir þingið, er gert ráð fyrir mikilli hækkun á
benzínskatti samkv. tollskránni. Gúmmígjald og bifreiðaskattur hefur haldizt óbreytt
síðan 1932, þrátt fyrir stórfellda verðhækkun og verðfall peninga, síðan gjöld þessi
voru leidd í lög, þannig að miðað við þær verðlagsbreytingar. sem orðið hafa síðan,
er um raunverulega lækkun þessara gjalda að. ræða. Gúmmígjaldið, sem nú er 1 kr.
II kg, nemur því sem næst 5% af útsöluverði: Sú hækkun, sm hér er gert ráð fyrir,
úr 1 kr. i 3 kr., mundi þvi hafa i för með sér 10% hækkun á útsöluverðinu frá því
sem nú er. Gjald þetta varð s. l. ár um 156 þús. kr. Þar sem bifreiðum fjölgaði á
árinu um 50%, má gera ráð fyrir, að hjólharðanotkunin aukist að sama skapi. Að
óbreyttu gjaldinu ætti því þessi tekjuliður að nema allt að 250 þús. kr. á þessu ári,
og hækkunin, sem hér er gert ráð fyrir, að verða 500 þús. kr.

Samkvæmt skýrslum lögreglustjóra voru skrásettar hér it landi um miðjan
febrúar s. l. 712 leigubifreiðar til mannflutninga og 3022 einkafólksflutningsbif-
reiðar, þar með taldar "jeep"-bifreiðar. Með frv. er gert ráð fyrir, að sama gjald
sé greitt af öllum fólksflutningsbifreiðum. Sé gert ráð fyrir, að hver bifreið vigti
að meðaltali 1500 kg, verður meðalskattur af bifreið 540 kr. eða 2016 þús. kr. af
3734 bifreiðum. Þessi skattur nam s. l. ár 310 þús. kr. Með núverandi skatti mundu
þessar tekjur vegna fjölgunar bifreiða nema á þessu ári 450 þús. kr. Tekjuaukning
ætti þvi að verða 1566 þús. kr., þannig að alls mundu viðbótartekjur samkvæmt
þessu frv. nema ca. 2 millj. króna.

Þá er lagt til, að 8. gr. laganna falli úr gildi, en ákvæði greinarinnar um, hvernig
tekjum skuli varið. hefur verið dauður bókstafur og því ástæðulaust að hafa í
lögum.


